
. DISPOSICIONS XERAIS

MINISTERIO DE EDUCACION

13317 Real decreto 1027/2011, do 15 de xullo, polo que se establece o Marco espafiol
de cualificaciéns para a educacién superior.

A Conferencia de Ministros Europeos de Educacion Superior, celebrada en Bergen o
19 e 20 de maio de 2005, tomou a decision de adoptar un marco comprensivo de
cualificaciéns para o Espazo Europeo de Educacion Superior, construido sobre os
denominados «descritores de Dublin». Este marco considera a existencia de tres ciclos,
permite, en cada contexto nacional, a posibilidade de ciclos intermedios, cada un deles
caracterizado mediante descritores xenéricos baseados en resultados da aprendizaxe, e
inclie unha cuantificacion orientativa dos créditos que se deben asignar a cada un dos
ciclos.

Tendo en conta a recomendacion do Parlamento Europeo e do Consello, do 23 de abril
de 2008, que lles aconsella aos Estados a alifiacion dos seus sistemas de cualificacions,
0 noso pais, igual ca o resto dos paises implicados no proceso de Bolofa, adquiriu o
compromiso de desefar e por en marcha o seu marco de cualificaciéns para a educacién
superior que sexa comparable co seu equivalente europeo. O proceso de articulaciéon
debe incluir a elaboracién meticulosa do mapa de cualificaciéons nacionais (os seus niveis,
resultados de aprendizaxe e descritores), identificando os descritores de ciclo para o
marco integrador europeo.

O Comité para a definicion do Marco espafiol de cualificaciéns para a educacién
superior, creado polo Real decreto 900/2007, do 6 de xullo, € o 6rgano a que se lle
encomendou elaborar a proposta do marco, o que levou a cabo, no traballo realizado
desde a sua constitucién o 29 de outubro de 2009 ata o 18 de maio de 2010, data en que
realizou a sesion que aprobou o documento que serve para dar contido a esta disposicion
de caracter xeral.

O Marco espaiiol de cualificaciéns para a educacion superior (MECES) proposto de
forma unanime polo Comité incorpora un nivel referido a outros estudos de educacion
superior non universitaria, de forma que se visualice un itinerario completo para a educacién
superior, contribuindo deste xeito a facer mais visible a faceta integradora que se quere
proporcionar a toda a educacion superior, ainda non universitaria, como € o caso das
ensinanzas de formacion profesional e o resto das ensinanzas de réxime especial. Deste
modo, o Marco espaniol de cualificacions para a educacién superior (MECES) constitiese
sobre a base dunha estrutura en catro niveis que debe permitir situar unha persoa segundo
o seu nivel de aprendizaxe adquirido e certificado.

Asi, o MECES tera que recoller na sua definicion a inclusion de todas as ensinanzas
ou titulos de educacion superior a que se refire a Lei organica de educacion no seu artigo
3, isto &, o ensino universitario, as ensinanzas artisticas superiores, a formacion profesional
de grao superior, as ensinanzas profesionais de artes plasticas e desefio de grao superior
€ as ensinanzas deportivas de grao superior.

Por outro lado, o MECES comparte co Marco espariol de cualificacions (MECU) os
obxectivos de informar a sociedade, favorecer a mobilidade internacional e o recofiecemento
en todo o Espazo Europeo de Educacion Superior da formacién en xeral. Estes propésitos
coincidentes non poden, non obstante, levar a unha confusiéon entre ambos os dous
marcos, xa que o Marco espafol de cualificacions (MECU) abrangue todo o espectro de
cualificaciéns, tanto as que se obtefien no ensino obrigatorio como as que se obtefien no
nivel superior do ensino universitario, da formacién profesional, das ensinanzas artisticas
e deportivas, asi como aquelas ensinanzas que se adquiren en procesos de educacién
non formal ou informal, en suma, esta referido a todos os niveis de aprendizaxe e centrado
na idea de valorar a aprendizaxe ao longo de toda a vida.

Pola contra, o alcance do Marco espaiiol de cualificacions para a educacién superior
(MECES) cinguese as titulacions correspondentes a educacion superior. Debe, por tanto,
facerse a equivalencia do termo cualificacién a que se refire o MECES, tal e como se
precisa no artigo segundo, co de calquera titulo, diploma ou certificado emitido por unha
institucidon educativa que acredita ter adquirido un conxunto de resultados da aprendizaxe,
despois de superar satisfactoriamente un programa de formaciéon nunha institucion
legalmente recofiecida no &mbito da educacion superior.

Coa definicion do Marco espaiol de cualificaciéns para a educacion superior
preténdese, dun lado, informar a sociedade e, en particular, os estudantes sobre cales son
as exixencias de aprendizaxe de cada nivel, e doutro, subministrarlles informacién aos
empregadores sobre cales son as correspondentes competencias dos que van ser
empregados. Por outro lado, débese poér de manifesto a transcendente utilidade que
subxace no MECES como ferramenta que facilitara a mobilidade e o recofiecemento
internacional dos titulos e da formacion.

A definicion dos catro niveis do Marco espariol de cualificacions para a educacion
superior que se inclue neste real decreto debe permitir a todo tipo de colectivos a
particularizacién dos resultados da aprendizaxe que caracterizan estes niveis aos seus
ambitos tematicos, do cofiecemento ou profesionais. Ademais, encoméndase a Axencia
Nacional de Avaliacion da Calidade e Acreditacion (ANACA), en colaboracion con outros
organos de avaliacién das comunidades auténomas, para que valide a coherencia e
consistencia das particularizacions que xurdan do Marco espafol de cualificacions para a
educacion superior.

Por ultimo, a aprobacion do Marco espafiol de cualificaciéns para a educacion superior
debe ofrecer unha vinculacion clara e demostrable entre as cualificacions que integre e os
descritores de titulacion do ciclo correspondente definidas no marco europeo, ao se
considerar que os marcos de cualificacidons son unha ferramenta clave para a materializacion
do Espazo Europeo de Educacién Superior. Para estes efectos, esta norma propén que no
prazo dun mes desde a suUa publicacidon se inicie o proceso para certificar a sua
compatibilidade co marco europeo que comporta a avaliacién por expertos internacionais.

No proceso de elaboracion deste real decreto foron consultadas as comunidades
auténomas no seo da Conferencia Xeral de Politica Universitaria e emitiron informe o
Consello de Universidades, o Consello Escolar do Estado, o Consello Superior de
Ensinanzas Artisticas, o Consello Xeral da Formacion Profesional, o Consello Superior de
Deportes e o Consello Econémico e Social, asi como o Ministerio de Politica Territorial.

Na sua virtude, por proposta do ministro de Educacién, de acordo co Consello de
Estado e logo de deliberacion do Consello de Ministros na sta reunién do dia 15 de xullo
de 2011,

DISPONO:
Artigo 1. Obxecto.

1. Este real decreto establece o Marco espanol de cualificaciéons para a educaciéon
superior, MECES, e a descricién dos seus niveis, cuxa finalidade é permitir a clasificacion,
comparabilidade e transparencia das cualificacions da educaciéon superior no sistema
educativo espaniol.

2. O MECES é un instrumento, internacionalmente reconecido, que permite a
nivelacién coherente de todas as cualificacions da educacion superior para a sua
clasificacion, relacién e comparacion e que serve, asi mesmo, para facilitar a mobilidade
das persoas no espazo europeo da educacion superior e no mercado laboral internacional.

Artigo 2.  Definiciéns.
Para os efectos do previsto neste real decreto enténdese por:

a) Cualificacion: calquera titulo, diploma ou certificado emitido por unha institucién
educativa que acredita ter adquirido un conxunto de resultados da aprendizaxe, despois

de superar satisfactoriamente un programa de formacion nunha institucion legalmente
recofiecida no ambito da educacién superior.

b) Resultado da aprendizaxe: aquilo que se espera que un estudante cofieza,
comprenda ou sexa capaz de facer.

c) Nivel (nun marco de cualificacions): o referente definido en termos de descritores
xenéricos para a clasificacion das diferentes cualificacions da educacion superior,
expresado en resultados da aprendizaxe, aos cales se pode adscribir, mediante a oportuna
comparacion, unha cualificacion concreta.

d) Descritor: coleccion de resultados da aprendizaxe que caracteriza un determinado
nivel nun marco de cualificacions.

Artigo 3. Ambito de aplicacion.

O ambito de aplicaciéon do marco constitieno as titulacidns oficiais procedentes do
ensino universitario, as ensinanzas artisticas superiores, a formacién profesional de grao
superior, as ensinanzas profesionais de artes plasticas e desefio de grao superior e as
ensinanzas deportivas de grao superior, asi como aqueloutros titulos que se declarasen
equivalentes.

Artigo 4.  Estrutura do MECES.

O Marco espafiol de cualificacions para a educacion superior estrutirase en catro
niveis coa seguinte denominacion para cada un deles:

1. Nivel 1: técnico superior.
2. Nivel 2: grao.

3. Nivel 3: master.

4. Nivel 4: doutor.

Artigo 5.  Técnico superior.

1. O nivel de técnico superior constitiese no nivel 1 do ensino superior e inclie as
ensinanzas de formacion profesional de grao superior, as ensinanzas profesionais de artes
plasticas e desefio de grao superior e as ensinanzas deportivas de grao superior que
tefien como finalidade a obtencién por parte do estudante dunha formacién de caracter
especializado que capacita para o desempeio cualificado de diversas profesions.

2. As caracteristicas das cualificacions situadas neste nivel vefien definidas polos
seguintes descritores xenéricos de resultados da aprendizaxe:

a) Ter demostrado posuir cofiecementos especializados nunha area profesional ou
de estudo, con comprension critica para a integracion e transferencia de saberes, asi
como para o desenvolvemento da creatividade, ainiciativa persoal e o espirito emprendedor;

b) Aplicar e integrar os seus cofiecementos artisticos, tecnoléxicos ou deportivos na
definicién e desenvolvemento de procedementos de traballo, no ambito artistico ou laboral,
de forma autébnoma e con responsabilidade de coordinacién e supervision do traballo
técnico;

c) Posuir a capacidade de analizar a informacién necesaria para avaliar e dar
resposta a situacions previstas e non previstas, mediante a busca de solucions
fundamentadas, creativas e innovadoras dentro dun campo de estudo ou profesional;

d) Sercapaces de comunicar os seus cofiecementos, ideas, habilidades e actividades
en contextos profesionais aos seus iguais, supervisores, clientes e persoas baixo a sua
responsabilidade;

e) Posuir as estratexias de aprendizaxe necesarias para avanzar na sua formacién
de xeito autdbnomo, con madureza para innovar na sua aplicacion e progresar na
aprendizaxe e formacion a niveis superiores.

3. As cualificacions incluidas neste nivel indicanse no punto correspondente do cadro
que figura no anexo a esta norma.

Artigo 6. Nivel de grao.

1. O nivel de grao constitiese no nivel 2 do MECES, no cal se incluen aquelas
cualificaciéns que tefien como finalidade a obtencion por parte do estudante dunha
formacién xeral, nunha ou varias disciplinas, orientada a preparacién para o exercicio de
actividades de caracter profesional.

2. As caracteristicas das cualificaciéns situadas neste nivel vefien definidas polos
seguintes descritores presentados en termos de resultados da aprendizaxe:

a) Ter adquirido cofiecementos avanzados e demostrado unha comprensiéon dos
aspectos tedricos e practicos e da metodoloxia de traballo no seu campo de estudo, cunha
profundidade que chegue ata a vangarda do cofiecemento;

b) Poder, mediante argumentos ou procedementos elaborados e sustentados por
eles mesmos, aplicar os seus cofiecementos, a comprensién destes e as suas capacidades
de resolucién de problemas en ambitos laborais complexos ou profesionais e especializados
que requiren o uso de ideas creativas e innovadoras;

c) Ter a capacidade de recompilar e interpretar datos e informacions sobre as cales
fundamentar as suas conclusions incluindo, cando sexa preciso e pertinente, a reflexion
sobre asuntos de indole social, cientifica ou ética no ambito do seu campo de estudo;

d) Ser capaces de se desenvolver en situaciéns complexas ou que requiran o
desenvolvemento de novas soluciéns tanto no ambito académico como laboral ou
profesional dentro do seu campo de estudo;

e) Saber comunicar a todo tipo de audiencias (especializadas ou non), de xeito claro
e preciso, cofiecementos, metodoloxias, ideas, problemas e solucidons no ambito do seu
campo de estudo;

f) Ser capaces de identificar as suas propias necesidades formativas no seu campo
de estudo e ambito laboral ou profesional e de organizar a sua propia aprendizaxe cun alto
grao de autonomia en todo tipo de contextos (estruturados ou non).

3. As cualificacions incluidas neste nivel indicanse no punto correspondente do cadro
que figura no anexo a esta norma.

Artigo 7.  Nivel de master.

1. O nivel de master constitiese no nivel 3 do MECES, no cal se incluen aquelas
cualificaciéns que tefien como finalidade a adquisicion polo estudante dunha formacion
avanzada, de caracter especializado ou multidisciplinar, orientada a especializacion
académica ou profesional, ou ben a promover a iniciacién en tarefas investigadoras.

2. As caracteristicas das cualificacions situadas neste nivel venen definidas polos
seguintes descritores presentados en termos de resultados da aprendizaxe:

a) Ter adquirido cofiecementos avanzados e demostrado, nun contexto de
investigacion cientifica e tecnoldxica ou altamente especializado, unha comprension
detallada e fundamentada dos aspectos tedricos e practicos e da metodoloxia de traballo
nun ou mais campos de estudo;

b) Saber aplicar e integrar os seus cofiecementos, a comprension destes, a sua
fundamentacién cientifica e as slas capacidades de resolucion de problemas en ambitos
novos e definidos de forma imprecisa, incluindo contextos de caracter multidisciplinar tanto
investigadores como profesionais altamente especializados;

c) Saber avaliar e seleccionar a teoria cientifica adecuada e a metodoloxia precisa
dos seus campos de estudo para formular xuizos a partir de informacién incompleta ou
limitada, incluindo, cando sexa preciso e pertinente, unha reflexiéon sobre a responsabilidade
social ou ética ligada a solucion que se propofa en cada caso;

d) Ser capaces de predicir e controlar a evolucion de situaciéns complexas mediante
o desenvolvemento de novas e innovadoras metodoloxias de traballo adaptadas ao ambito
cientifico/investigador, tecnoloxico ou profesional concreto, en xeral multidisciplinar, no
que se desenvolva a sua actividade;

e) Saberlle transmitir dun modo claro e sen ambigiidades a un publico especializado
ou non resultados procedentes da investigacion cientifica e tecnoléxica ou do ambito da
innovacion mais avanzada, asi como os fundamentos mais relevantes sobre os que se
sustentan;

f) Ter desenvolvido a autonomia suficiente para participar en proxectos de
investigacion e colaboracions cientificas ou tecnoloxicas dentro do seu ambito tematico,
en contextos interdisciplinares e, se é o caso, cunha alta compoiiente de transferencia do
cofiecemento;

g) Ser capaces de asumir a responsabilidade do seu propio desenvolvemento
profesional e da sta especializaciéon nun ou mais campos de estudo.

3. As cualificacions incluidas neste nivel indicanse no punto correspondente do cadro
que figura no anexo a esta norma.

Artigo 8. Nivel de doutor.

1. O nivel de doutor constitiese no nivel 4 do MECES, no cal se inclien aquelas
cualificaciéns que tefien como finalidade a formacién avanzada do estudante nas técnicas
de investigacion.

2. As caracteristicas das cualificacions situadas neste nivel venen definidas polos
seguintes descritores presentados en termos de resultados da aprendizaxe:

a) Teradquirido cofiecementos avanzados na fronteira do cofiecemento e demostrado,
no contexto da investigacion cientifica recofiecida internacionalmente, unha comprension
profunda, detallada e fundamentada dos aspectos tedricos e practicos e da metodoloxia
cientifica nun ou mais ambitos investigadores;

b) Ter feito unha contribucién orixinal e significativa a investigacion cientifica no seu
ambito de cofiecemento e que esta contribucion fose recofiecida como tal pola comunidade
cientifica internacional;

c) Ter demostrado que son capaces de desefiar un proxecto de investigacion co que
levar a cabo unha analise critica e unha avaliacion de situacidons imprecisas onde aplicar
as suas contribucions e os seus cofiecementos e metodoloxia de traballo para realizar
unha sintese de ideas novas e complexas que produzan un cofiecemento mais profundo
do contexto investigador en que se traballe;

d) Ter desenvolvido a autonomia suficiente para iniciar, xestionar e liderar equipos e
proxectos de investigacion innovadores e colaboracions cientificas, nacionais ou
internacionais, dentro do seu ambito tematico, en contextos multidisciplinares e, se é o
caso, cunha alta comporiente de transferencia de cofiecemento;

e) Ter mostrado que son capaces de desenvolver a sua actividade investigadora con
responsabilidade social e integridade cientifica;

f) Ter xustificado que son capaces de participar nas discusions cientificas que se
desenvolvan a nivel internacional no seu ambito de cofiecemento e de divulgar os
resultados da sua actividade investigadora a todo tipo de publicos;

g) Ter demostrado dentro do seu contexto cientifico especifico que son capaces de
realizar avances en aspectos culturais, sociais ou tecnoléxicos, asi como de fomentar a
innovacion en todos os ambitos nunha sociedade baseada no cofiecemento.

3. As cualificacions incluidas neste nivel indicanse no punto correspondente do cadro
que figura no anexo a esta norma.

Artigo 9.  Definicién de referentes tematicos para os niveis do MECES.

1. A Axencia Nacional de Avaliacion da Calidade e da Acreditacion (ANACA), en
colaboracién con outros érganos de avaliacién das comunidades autonomas, sera a
encargada de validar e arquivar aquelas interpretacions das definiciéns dos niveis do
MECES que xurdan tanto en ambitos tematicos como profesionais.

2. A Secretaria de Estado de Educacién e Formacion Profesional sera a responsable
de definir as especificidades relativas as ensinanzas non universitarias.

Disposicion adicional Unica. Proceso de autocetrtificacion do MECES.

No prazo maximo dun mes desde a entrada en vigor deste real decreto, o Ministerio de
Educacioén iniciara o proceso de autocertificacion do MECES co Marco europeo de
cualificaciéns para a educacion superior, de conformidade cos criterios acordados nas
reuniéns ministeriais de Bergen (2005) e Londres (2007).

Disposicién derradeira primeira. Titulo competencial.

Este real decreto ditase ao abeiro do disposto no artigo 149.1.30.2 da Constitucion
espafiola, que lle atrible ao Estado a competencia exclusiva sobre a regulacién das
condiciéns de obtencion, expedicion e homologacién de titulos académicos e profesionais
e é de aplicacion en todo o territorio nacional.

Disposicion derradeira segunda. Aplicacion e actualizacién do MECES.

Autorizase o ministro de Educaciéon para ditar as instrucions necesarias para a
aplicacion deste real decreto, asi como para actualizar ou modificar, cando corresponda, o
contido do anexo desta norma.

Disposicion derradeira terceira. Entrada en vigor.

Este real decreto entrara en vigor o dia seguinte ao da sua publicacién no «Boletin
Oficial del Estado».

Dado en Madrid o 15 de xullo de 2011.
JUAN CARLOS R.

O ministro de Educacion
ANGEL GABILONDO PUJOL

ANEXO

Niveis Cualificaciéns

1 Técnico superior Técnico superior de formacion profesional
Técnico superior de artes plasticas e disefio?
Técnico deportivo superior®

2 |Grao Titulo de graduado*

Titulo de graduado das ensinanzas artisticas superiores®
3 Master Titulo de master universitario®

Titulo de master en ensinanzas artisticas’
4 | Doutor Titulo de doutor®

" De acordo co Real decreto 1538/2006, do 15 de decembro, polo que se establece a ordenacién xeral da
formacion profesional do sistema educativo.

2 De acordo co Real decreto 596/2007, do 4 de maio, polo que se establece a ordenacion xeral das
ensinanzas profesionais de artes plasticas e desefio.

3 De acordo co Real decreto 1363/2007, do 24 de outubro, polo que se establece a ordenacion xeral das
ensinanzas deportivas de réxime especial.

4 De acordo co Real decreto 1393/2007, do 29 de outubro, polo que se establece a ordenacion das
ensinanzas universitarias oficiais, modificado polo Real decreto 861/2010, do 2 de xullo.

5 De acordo co Real decreto 1614/2009, do 26 de outubro, polo que se establece a ordenacion das
ensinanzas artisticas superiores reguladas pola Lei organica 2/2006, do 3 de maio, de educacion.

6 De acordo co Real decreto 1393/2007, do 29 de outubro, polo que se establece a ordenacion das
ensinanzas universitarias oficiais, modificado polo Real decreto 861/2010, do 2 de xullo.

7 De acordo co Real decreto 1614/2009, do 26 de outubro, polo que se establece a ordenacion das
ensinanzas artisticas superiores reguladas pola Lei organica 2/2006, do 3 de maio, de educacion.

8 De acordo co Real decreto 1393/2007, do 29 de outubro, polo que se establece a ordenacion das
ensinanzas universitarias oficiais, modificado polo Real decreto 861/2010, do 2 de xullo.

